ԱՄՓՈՓ ՀԱՇՎԵՏՎՈՒԹՅՈՒՆ
ԵՐԵՎԱՆ ՔԱՂԱՔԻ 6 ՈՉ ՊԵՏԱԿԱՆ ՆԱԽԱԴՊՐՈՑԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՍՏՈՒԳՈՒՄՆԵՐ ԻՐԱԿԱՆԱՑՆԵԼՈՒ ՄԱՍԻՆ 
Ղեկավարվելով  Հայաստանի Հանրապետությունում ստուգումների կազմակերպման և անցկացման մասին ՀՀ օրենքով և ՀՀ վարչապետի՝ 11.06.2018թ. № 729-Լ որոշմամբ հաստատված` ՀՀ կրթության տեսչական մարմնի (այսուհետ՝ տեսչական մարմին) կանոնադրության 10-րդ կետի 1-ին, 16-րդ և 18-րդ կետի 7-րդ ենթակետերով, հիմք  ընդունելով ՀՀ կառավարության 2018թ. հոկտեմբերի 4-ի №1139-Ն որոշման 1-ին կետի 1-ին ենթակետը, ՀՀ կրթության տեսչական մարմնի` 2019 թ. տարեկան գործունեության ծրագիրը և ստուգումների ժամանակացույցը՝ 2019 թ. փետրվարի 11-15-ը Երևան քաղաքի 6 ոչ պետական նախադպրոցական ուսումնական հաստատությունների կողմից նախադպրոցական կրթության ոլորտում ՀՀ օրենքների և դրանց համապատասխան ընդունված նորմատիվ իրավական ակտերի պահանջների, պետական կրթական չափորոշիչների, կրթության իրավունքի, կրթական համակարգի սոցիալական երաշխիքների պահպանման նկատմամբ օրենքով սահմանված կարգով վերահսկողության իրականացման, ինչպես նաև կրթական գործունեության ռիսկայնությունը վերլուծելու, գնահատելու, տվյալների բազա ձևավորելու նպատակով, ժամանակացույցի համաձայն, իրականացվել են ստուգումներ` ըստ ՀՀ կառավարության 2018թ. հոկտեմբերի 4-ի №1139-Ն որոշմամբ հաստատված № 1 հավելվածի ստուգաթերթերի (№ 1,2,3):
Ստուգմամբ ընդգրկվող ժամանակաշրջան է ընդունվել 2015թ. օգոստոսի 20-ից մինչև ստուգումն սկսելու օրը:
Ստուգումների արդյունքում պարզվել է.
ՀՀ կրթության և գիտության նախարարի՝ 20.08.2008թ. հ. 662-Ա/Ք հրամանով տրված նախադպրոցական կրթության գործունեություն իրականացնելու N 980 լիցենզիայի առկայությամբ էրուդիտ-քոլեջ ՍՊԸ-ում իրականացվող նախադպրոցական տարիքի երեխաների ուսուցումը կազմակերպվում է ոչ թե նախադպրոցական կրթության պետական չափորոշիչներին, կրթական (համալիր) ծրագրերին համապատասխան, այլ խնամքի և զարգացման կենտրոնի ձևաչափերով (ուսումնական կենտրոն), ինչի պատճառով էլ տեսչական մարմնի ղեկավարի՝ 04.02.2019թ. հ. 18 հրամանով սահմանված կարգով ստուգում չի իրականացվել:    

Աղյուսակ 1-ում պատկերված են Երևան քաղաքի 6 ոչ պետական նախադպրոցական ուսումնական հաստատությունների կրթական գործունեության ռիսկերն՝ ըստ ստուգաթերթերի ամփոփ տվյալների:
                                                                                                                                               Աղյուսակ 1
	հ/հ
	Կրթական գործունեության ռիսկն ըստ ստուգաթերթերի (միավոր)
	Հաստատության  անվանումը

	1.
	12,5
	Ամենագետների նախակրթարան

	2.
	18
	Հրաշք մանկիկ մանկապարտեզ ՍՊԸ

	3.
	5
	Ստարլեթ մանկապարտեզ ՍՊԸ

	4.
	33
	Մնացական Թարյանի անվան Ավետիս ՍՊԸ

	5.
	6
	Վինի Պուխ Ի Դռուզյա ՍՊԸ


Մանկապարտեզների ստուգման արդյունքում արձանագրվել են հետևյալ բնույթի խախտումներ.

1. Մանկավարժական աշխատողների ընտրություն և նշանակում սահմանված կարգի պահանջների խախտումներով՝ 5 մանկապարտեզում: 
2. Մանկապարտեզների խմբերում ընդգրկված երեխաների համար, որոնց տարիքները չեն համապատասխանում տվյալ տարիքային խմբին, չեն իրականացվել չափորոշչի համապատասխան որակական պահանջները՝ 2 մանկապարտեզում: 
3. ՀՀ կրթության և գիտության նախարարի համապատասխան հրամաններով տրված նախադպրոցական կրթության լիցենզիայի հավելվածով համակազմի սահմանային թվերի խախտումներ՝ 4 մանկապարտեզում: 
Արձանագրված խախտումների բնույթներն ըստ մանկապարտեզների արտահայտված են աղյուսակ 2-ում. 

Աղյուսակ 2

	Խախտման բնույթը
	Խախտում կատարած մանկապարտեզների ընդհանուր թիվը
	Հաստատության անվանումը

	Չի հատկացվել մեթոդիստի հաստիքային միավորը 
	1 (20%)
	«Հրաշք մանկիկ» մանկապարտեզ ՍՊԸ

	 Հաստատության կանոնադրությունը չի համապատասխանում օրինակելի կանոնադրության պահանջներին
	1 (20%)
	«Ստարլեթ ՍՊԸ

	Մանկավարժական աշխատողների ընտրություն և նշանակում սահմանված կարգի խախտումով
	5 (100%)
	Բոլոր 5 մանկապարտեզում

	Մանկապարտեզի խմբերում տվյալ տարիքային խմբին չհամապատասխանող երեխաների ընդգրկվածություն
	2 (40%)
	Մնացական Թարյանի անվան «Ավետիս» ՍՊԸ,
«Ամենագետների նախակրթարան» ՍՊԸ

	 ՀՀ ԿԳ նախարարի՝ համապատասխան հրամաններով տրված նախադպրոցական կրթության լիցենզիայի հավելվածով սաների համակազմի սահմանային թվերի խախտում
	4 (80%)
	Մնացական Թարյանի անվան «Ավետիս» ՍՊԸ,
«Ամենագետների նախակրթարան» ՍՊԸ,
«Հրաշք մանկիկ» մանկապարտեզ ՍՊԸ
«Վինի Պուխ ի դռուզյա» ՍՊԸ


Արձանագրված խախտումներն ըստ մանկապարտեզների

Մնացական Թարյանի անվան «Ավետիս» ՍՊԸ
1) Երեխաների համակազմի ձևավորումն իրականացվել է խախտումով՝ հաստատությունում գերազանցվել է կրտսեր նախադպրոցական տարիքի երեխաների համակազմի սահմանային թիվը:

2) Հաստատության տնօրենը պատշաճ վերահսկողություն չի իրականացրել հաստատության աշխատողների կողմից իրենց աշխատանքային պարտականությունների կատարման նկատմամբ:

3) Երեխաների շարժի մատյանը սահմանված կարգով չի վարվում:

4) Հաստատության խմբերից մեկը տարատարիք է. ընդգրկված 9 երեխաներից 7-ը ծնվել են 2015, 2-ը՝ 2016 թվականին: Խմբում տարբերակված ուսուցում չի կազմակերպվում (2-3 տարեկան երեխաների համար): 

5) Հաստատության մեթոդիստը.
· չի վերահսկել տիպային ծրագրի դրույթների ու մեթոդական հանձնարարականների կատարումը,

· չի ապահովել կրթադաստիարակչական աշխատանքների որակը և արդյունքը,

· աշխատողներին ուսումնական, մեթոդական և դաստիարակչական աշխատանքներ կազմակերպելու համար խորհրդատվական օգնություն չի ցուցաբերել, բաց պարապմունքներ, սեմինարներ չի անցկացրել,

· չի պլանավորել ուսումնադաստիարակչական, մեթոդական աշխատանքները,

· չի կազմակերպել ուսումնադիտողական պարագաների, դիդակտիկ նյութերի պատրաստման աշխատանքները,

· չի պատրաստել շարժական թղթապանակներ՝ ընտանեկան դաստիարակության փորձի վերաբերյալ,

· չի իրականացրել դաստիարակների աշխատանքի նկատմամբ վերահսկողություն՝ սիստեմատիկ ստուգելով ուսումնադաստիարակչական աշխատանքների պլանները, մեթոդական աշխատանքի բովանդակությունը, նախապատրաստումը, ծրագրումը, պլանավորումը, կազմակերպումն ու կարգավորումը, խթանումը, վերլուծությունը:

6) Ֆիզիկական կուլտուրայի հրահանգիչը.
· չի կազմակերպել ծնողների հետ բացատրական աշխատանք՝ պարապմունքներին երեխաների նախապատրաստման ուղղությամբ, ֆիզիկական կուլտուրայի գծով քարոզչական աշխատանք հաստատության աշխատակիցների և ծնողների շրջանում,

· չի ձևավորել յուրաքանչյուր երեխայի ֆիզիկական զարգացման գնահատականը: 

7) Լրացուցիչ կրթական ծառայության մանկավարժները չեն մասնակցել մանկավարժական խորհրդի աշխատանքներին, իրենց աշխատանքների վերաբերյալ հաշվետվություններ չեն ներկայացրել:

8) Հաստատության բոլոր խմբերի պարապմունքների բաշխման գրաֆիկները սահմանված կարգով չեն կազմվել:

9) Տնօրենի 31.08.2015թ. N 20 հրամանով համապատասխան որակավորում չունեցող անձն ընդունվել է աշխատանքի որպես տնօրենի՝ ուսումնական գծով տեղակալ: 

10)  Տնօրենի 03.04.2017թ. N 03 հրամանով համապատասխան որակավորում չունեցող անձն ընդունվել է աշխատանքի որպես խմբավար-մանկավարժ և իրականացնում է միջինԲ խմբի դաստիարակի պարտականությունները: 
11) Տնօրենի 31.08.2018թ. N 19 հրամանով համապատասխան որակավորում չունեցող անձն ընդունվել է աշխատանքի որպես խմբավար-մանկավարժ և իրականացնում է կրտսերԲ խմբի դաստիարակի պարտականությունները:
12) Տնօրենի 03.05.2018թ. N 03 հրամանով համապատասխան որակավորում չունեցող անձն ընդունվել է աշխատանքի, իրականացնում է ֆիզիկական կուլտուրայի հրահանգչի պարտականությունները: 
Ստուգման արդյունքում մանկապարտեզի
կրթական գործունեության ռիսկը կազմել է 33 միավոր:
«Ամենագետների նախակրթարան մանկապարտեզ» ՍՊԸ
1) ՀՀ կրթության և գիտության նախարարի` 11.09.2010թ. N 1402-Ա/Ք հրամանով հաստատված նախադպրոցական կրթական ծրագրով գործունեության 0021 լիցենզիայով ամրագրված է «Ամենագետների նախակրթարան» նախադպրոցական ուսումնական հաստատություն սահմանափակ պատասխանատվությամբ ընկերության (այսուհետ՝ ՍՊԸ) կրտսեր նախադպրոցական, ավագ նախադպրոցական տարիքի համակազմի սահմանային թվերը: Վերոնշյալ լիցենզիայով վաղ տարիքի համակազմի սահմանային թիվ չի ամրագրվել, սակայն ՍՊԸ-ի երեխաների համակազմում ընդգրկված է այդ տարիքի 28 երեխա:
2) Երեխաների համակազմի ձևավորումն իրականացվել է խախտումով. 2018-2019 ուսումնական տարվա կրտսեր 2-րդ «բ» խմբում առկա է 2014թ. և 2015թ. ծնված 6-ական երեխա, միջին «գ» խմբում՝ 2014թ. ծնված 8 երեխա, 2015թ. ծնված 4 երեխա:
3) Տնօրենի 01.06.2016թ. 01/16 հրամանով անձն ընդունվել է որպես լրացուցիչ կրթական ծառայության մանկավարժ (անգլերեն): Վերջինս ավարտել է «Երևանի Մովսես Խորենացի» համալսարանը, ունի անգլերեն լեզվի և գրականության բակալավրի աստիճան:
4) Տնօրենի 01.09.2017թ. 04/17 հրամանով անձն ընդունվել է որպես լրացուցիչ կրթական ծառայության մանկավարժ (ռուսաց լեզու): Կրթության մասին վկայող փաստաթուղթն առկա չէ: 
Ստուգման արդյունքում մանկապարտեզի
կրթական գործունեության ռիսկը կազմել է 12,5 միավոր:
«Հրաշք մանկիկ» մանկապարտեզ ՍՊԸ
1) ՀՀ կրթության և գիտության նախարարի` 15.11.2007թ. N 1112-Ա/Ք հրամանով հաստատված նախադպրոցական կրթական ծրագրով գործունեության լիցենզիայով ամրագրված է «Հրաշք մանկիկ» մանկապարտեզ ՍՊԸ-ի կրտսեր նախադպրոցական տարիքի երեխաների համակազմի 20 սահմանային տեղ, սակայն կրտսեր նախադպրոցական տարիքի երեխաների թիվը 55 է: 
2) Տնօրենի 05.11.2018թ. N 135 հրամանով անձն (սովորում է Հայաստանի ամերիկյան համալսարանում) ընդունվել է որպես լրացուցիչ կրթական ծառայության մանկավարժ (անգլերեն): 

3) Հաստատությունը  չունի տնօրենի ուսումնական գծով տեղակալ, մեթոդիստ:

Ստուգման արդյունքում մանկապարտեզի
կրթական գործունեության ռիսկը կազմել է 18 միավոր:
«Ստարլեթ» ՍՊԸ

1) Հաստատության կանոնադրությունը չի համապատասխանում օրինակելի կանոնադրության պահանջներին.

ա) կանոնադրությունում (հաստատված՝ 02,09,2009թ. հիմնադրի կողմից) չի կատարվել ՀՀ կառավարության հաստատած «Հայաստանի Հանրապետության նախադպրոցական ուսումնական հաստատություն» ՀՈԱԿ-ների մասին օրինակելի կանոնադրության 17-րդ կետի փոփոխությունը (նոր խմբագրությամբ),
 բ) կանոնադրությամ սահմանված է` «Ստարլեթ» նախադպրոցական կրթություն իրականացնող ուսումնական հաստատություն, սակայն նման տեսակ «Հայաստանի Հանրապետության նախադպրոցական ուսումնական հաստատություն» համայնքային ոչ առևտրային կազմակերպության օրինակելի կանոնադրությամբ սահմանված չէ: 
2) Տնօրենի` 09.01.2017թ. հ. 1 հրամանով անձը (ավարտել է Երևանի Վ. Բրյուսովի անվան պետական լեզվաբանական համալսարանը՝ «Լեզվաբանություն» (անգլերեն) մասնագիտությամբ և ՀՀ ԳԱԱ գիտակրթական միջազգային կենտրոնը. նրան շնորհված է մանկավարժության մագիստրոսի աստիճան` «Մանկավարժություն և սոցիոլոգիա» մասնագիտությամբ) ընդունվել է աշխատանքի որպես մեթոդիստ: Վերջինս չունի համապատասխան ստաժ:

 3) Տնօրենի` 03.09.2018թ. հ. 7 հրամանով անձի (ավարտել է Անանիա Շիրակացի հայկական համալսարանը. ունի հայոց լեզվի և գրականության ուսուցչի, օտար լեզվի իմացությամբ որակավորում: Դիպլոմը պետական նմուշի չէ) վրա որոշակի ժամկետով դրվել են մեթոդիստի պարտականությունների կատարումը:

4) Տնօրենը չի իրականացրել հաստատության ներքին կարգապահական կանոնների և աշխատակարգի կանոնների մշակումը և ներդրումը: 
                                   Ստուգման արդյունքում մանկապարտեզի
                          կրթական գործունեության ռիսկը կազմել է 5 միավոր:
      «Վինի Պուխ ի դռուզյա» ՍՊԸ

 1) Երկու անձինք (առաջինը ավարտել է ԵՊՀ-ն, ունի ռուսաց լեզվի և գրականության ուսուցչուհու որակավորում, երկրորդը ավարտել է Լ. Քալաշյանի անվան հայկական բաց համալսարանը, մանկավարժություն և հոգեբանություն մասնագիտությամբ) տնօրենի՝ համապատասխանաբար 03.09.2018թ. հ. 17 և 01.11.2018թ. հ. 19 հրամաններով ընդունվել են աշխատանքի որպես դաստիարակներ: 
    2) Հաստատությունում իրականացվում է վաղ նախադպրոցական տարիքի երեխաների (15 երեխա) կրթություն, որը ՀՀ ԿԳ նախարարի համապատասխան հրամանով սահմանված չէ, իսկ կրտսեր նախադպրոցական տարիքի երեխաների թիվը (29 երեխա) գերազանցում է լիցենզիայով կրտսեր նախադպրոցական տարիքի համար նախատեսված սահմանային թիվը՝ 10: 
Ստուգման արդյունքում մանկապարտեզի
կրթական գործունեության ռիսկը կազմել է 6 միավոր:
Ստուգման արդյունքում արձանագրվել են կրթության բնագավառը կարգավորող ՀՀ օրենսդրության պահանջների հետևյալ խախտումները (ըստ մանկապարտեզների տես` աղյուսակ 3-ը):                                          Աղյուսակ 3
	Կրթության բնագավառը կարգավորող ՀՀ օրենսդրության պահանջների խախտումներ
	Մանկապարտեզի անվանումը

	ՀՀ կառավարության 02.02.2012թ. N 4 նիստի ««Հայաստանի Հանրապետության նախադպրոցական ուսումնական հաստատություն» համայնքային ոչ առևտրային կազմակերպության օրինակելի կանոնադությանը հավանություն տալու մասին» արձանագրային որոշում

	17-րդ կետի` «Հաստատություն ընդունվում են մինչև վեց տարեկան երեխաները» պահանջը:
	«Ստարլեթ» ՍՊԸ

	18-րդ կետ՝ Հաստատությունում կրթադաստիարակչական գործունեությունը կազմակերպվում է Հայաստանի Հանրապետության կրթության և գիտության նախարարության (այսուհետ՝ նախարարություն) կողմից երաշխավորված նախադպրոցական կրթության համալիր ծրագրին համապատասխան պահանջը:
	Մնացական Թարյանի անվան «Ավետիս» ՍՊԸ

	19-րդ կետի` « Հաստատություններն իրենց գործունեության ուղղություններին համապատասխան բաժանվում են հետևյալ տեսակների՝ ա) մանկապարտեզ, որն իրականացնում է նախադպրոցական կրթական ծրագրեր և ապահովում է երեխաների խնամքը…) պահանջը:
	«Ստարլեթ» ՍՊԸ

	5-րդ բաժնի 39 - 42-րդ՝ (Մեթոդիստին, ֆիզիկական կուլտուրայի հրահանգչին ներկայացվող պաշտոնային պարտականությունները) կետերի պահանջները:
	Մնացական Թարյանի անվան «Ավետիս» ՍՊԸ,
«Հրաշք մանկիկ» ՍՊԸ (չունի մեթոդիստ)

	ՀՀ կրթության և գիտության նախարարի` 26.04.2011թ. N 416-Ն հրամանով հաստատված «Հայաստանի Հանրապետության նախադպրոցական ուսումնական հաստատությունների ղեկավար և մանկավարժական կազմի տարիֆաորակավորման բնութագրեր»-ի պահանջներ

	III գլխի 3-րդ կետի 1-ին ենթակետի` «Նախադպրոցական ուսումնական հաստատության մեթոդիստի, տնօրենի ուսումնական գծով տեղակալի պաշտոն զբաղեցնողը պետք է ունենա` բարձրագույն (բակալավր, դիպլոմավորված մասնագետ, մագիստրոս) կրթություն և վերջին յոթ տարվա ընթացքում նախադպրոցական կրթության ոլորտի կամ մանկավարժական աշխատանքի առնվազն երկու տարվա մանկավարժական գործունեության ստաժ» պահանջը:
	Մնացական Թարյանի անվան «Ավետիս» ՍՊԸ,
«Ստարլեթ» ՍՊԸ

	IV գլխի 3-րդ կետի 1-ին ենթակետի` «Նախադպրոցական ուսումնական հաստատության դաստիարակը պետք է ունենա՝ միջին մասնագիտական կամ բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն` համապատասխան որակավորմամբ կամ վերջին տասը տարվա ընթացքում նախադպրոցական կրթության ոլորտում կամ մանկավարժական գործունեության առնվազն երկու տարվա աշխատանքային ստաժ» պահանջը:
	Մնացական Թարյանի անվան «Ավետիս» ՍՊԸ,
«Վինի Պուխ ի դռուզյա» ՍՊԸ



	VIII գլխի 3-րդ կետի 1-ին ենթակետի` «Նախադպրոցական ուսումնական հաստատության ֆիզկուլտուրայի հրահանգչի պաշտոն զբաղեցնողը պետք է ունենա` միջին մասնագիտական կամ բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն` համապատասխան որակավորմամբ կամ վերջին տասը տարվա ընթացքում մանկավարժական գործունեության առնվազն երկու տարվա մանկավարժական գործունեության ստաժ» պահանջը:
	Մնացական Թարյանի անվան «Ավետիս» ՍՊԸ


	VIII գլխի 3-րդ կետի 1-ին ենթակետի`
 նախադպրոցական ուսումնական հաստատության լրացուցիչ կրթության մանկավարժը պետք է ունենա միջին մասնագիտական կամ բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն՝ մանկավարժական որակավորմամբ» պահանջը: 
	«Ստարլեթ»ՍՊԸ,
«Հրաշք մանկիկ» մանկապարտեզ ՍՊԸ,
«Ամենագետների նախակրթարան մանկապարտեզ» ՍՊԸ

	II գլխի 8-րդ կետի` «տնօրենը ձևավորում է երեխաների համակազմը, ապահովում նրանց սոցիալական պաշտպանվածությունը» պահանջը:
	Մնացական Թարյանի անվան «Ավետիս» ՍՊԸ,
«Ամենագետների նախակրթարան մանկապարտեզ» ՍՊԸ

	ՀՀ կրթության և գիտության նախարարի` 30.03.2011թ. N 257-Ն հրամանով հաստատված «Նախադպրոցական կրթության պետական չափորոշիչներ»-ի պահանջներ

	5-րդ բաժնի 6-րդ մասի պահանջներ. «Չափորոշչի որակական պահանջները սահմանվում են` ըստ տարիքային խմբերի. վաղ տարիքի առաջին խումբ- 2 ամսականից մինչև 1 տարեկան, վաղ տարիքի երկրորդ խումբ - 1 տարեկանից մինչև 2 տարեկան, կրտսեր առաջին խումբ-2 տարեկանից մինչև 3 տարեկան, կրտսեր երկրորդ խումբ- 3 տարեկանից մինչև 4 տարեկան, միջին խումբ-4 տարեկանից մինչև 5 տարեկան և ավագ խումբ-5 տարեկանից մինչև 6 տարեկան»:
	«Ամենագետների նախակրթարան մանկապարտեզ» ՍՊԸ,
Մնացական Թարյանի անվան «Ավետիս» ՍՊԸ


	ՀՀ կրթության և գիտության նախարարի համապատասխան հրամաններով հաստատված՝ նախադպրոցական կրթության լիցենզիայի հավելվածով սահմանված սովորողների համակազմի սահմանային թվեր
	«Հրաշք մանկիկ» ՍՊԸ
Մնացական Թարյանի անվան «Ավետիս» ՍՊԸ
«Վինի Պուխ ի դռուզյա» ՍՊԸ

«Ամենագետների նախակրթարան մանկապարտեզ» ՍՊԸ


                                     ՌԳՍՊՎԳ վարչություն         

